
Alisher Navoiy jahon tarixida o’ziga xos o’ringa ega bo’lgan buyuk 

mutafakkir va faylasuf. 

Gulova Anorgul Axtamovna 

BuxDU “Milliy g‘oya, ma’naviyat  

asoslari va huquq ta’limi” kafedrasi o‘qituvchisi 

 

Alisher Navoiyning hayot yo’liga oid ma’lumotlar, avvalo, mutafakkirning 

o’z ijod namunalarida, bundan tashqari, zamondoshlari Abdurazzoq Samarqandiy, 

Mirxond, Xondamir, Zayniddin Vosifiy, Davlatshoh Samarqandiy, Muiniddin 

Muhammad al-Zamjiy al-Isfizoriy, Abdurahmon Jomiy, Zahiriddin Muhammad 

Bobur kabi ijodkorlar asarlarida uchraydi. Xondamirning “Makorim ul-axloq” asarida 

ma’lumot berilishicha, shoirning tug’ilgan sanasi hijriy 844-yil ramazon oyining 17- 

kunida bo’lib, tovuq yiliga to’g’ri keladi. Uning otasi  G‘iyosiddin Muhammad (Amir 

Temurning Umarshayx ismli o’g’liga nabira bo’lgan shahzoda G’iyosiddin (Sulton 

Husayn Boyqaroning otasi)dan farqlash uchun Alisherning otasini G’iyosiddin 

Kichkina deb ataganlar) temuriylar saroyining amaldorlaridan, onasi Kobul 

amirzodalaridan Shayx Abusaid Changning qizi bo’lgan [1]. Navoiy “Vaqfiya” 

asarida o’z ota-bobolarinig temuriylar saroyida yuqori mavqeda bo’lganliklari haqida 

shunday yozadi: “… bu xokisorning ota-bobosi ul hazrat (Sulton Husayn 

Boyqaro)ning bob ova ajdodi xizmatlarida… ulug’ marotibqa sazovor va biyik 

manosibqa komgor bo’lg’on erdilar” [2]. Shoirning bolaligi Shohrux 

hukmronligining so‘nggi yillariga to‘g‘ri kelgan. U temuriyzodalar, xususan bo‘lajak 

podshoh Husayn Boyqaro bilan birga tarbiyalangan. Navoiy 1445-yilda, ya’ni, 4 

yoshida maktabga borib, tez savod chiqarib, turkiy va forsiy tildagi she’rlarni o‘qib, 

yod ola boshlagan. O‘zbek tili bilan bir qatorda forsiy tilni ham mukammal 

egallashga muvaffaq bo’lgan. Yurt shohi Shohrux Mirzo 1447 yil 12 martda vafot 

etgach, taxt  da’vogarlari orasida o‘zaro kurash boshlanib ketadi. Mamlakatdagi 

notinchliklar ko‘p kishilarni Xurosondan turli tomonga ko‘chib ketishga majbur qildi. 

Navoiylar oilasi o‘z tinchligini ko‘zlab, Iroqqa ko‘chishga qaror qildi (1449). Taf 

shahrida Alisher mashhur «Zafarnoma» tarixiy asari muallifi, shoir Sharafiddin Ali 

Yazdiy bilan uchrashadi. Mazkur uchrashuv bolada yorqin taassurot qoldiradi. 

Keyinchalik, mutafakkir bu haqda o’zining  “Majolis un-nafois” hamda “Nasoyim ul-

muhabbat” asarlarida ma’lumot keltiradi.  

Allomaning turkiy tilda o‘z zamondoshlari — podshohlar va shahzodalar, ilm 

va adabiyot ahli bilan olib borgan yozishmalari majmuidan iborat, maktub janrining 

mukammal namunalari jamlangan «Munshaot» asari adabiy hamda tarixiy 

ahamiyatga egadir. Maktublarning miqdori turli qo‘lyozmalarda turlicha bo’lib, ular 

bir-birini to‘ldiradi. Mutafakkir forsiy tilda bitgan maktublarini ham jamlab, 

«Munshaot» tuzgan. Lekin, u bizgacha yetib kelgan emas. 

«Vaqfiya» asari ham Alisher Navoiyning ma’naviy merosida muhim o’ringa  

bo‘lib, bir qarashda, shoir va buyuk davlat arbobining o‘zi qurgan imoratlariga vaqfi, 

ya’ni rasmiy hujjatidek ko‘rinsa ham, aslida unda Sulton Husayn Boyqaro davri 

davlat tizimi, Alisher Navoiyning bu davlatni boshqarishdagi o‘rni, uning tarjimai 

holi, ijtimoiy-siyosiy va axloqiy qarashlari katta bilimdonlik va aniqlik bilan bayon 

qilingan. Mazkur asarga Alisher Navoiy nasrining ajoyib namunasi sifatida 

qaralishining sababi ham shu. Asarda muallif fikrlarining ba’zilarini she’r bilan, 

jumladan, ruboiy shaklida bayon qilishi uning qaysi masalaga qo‘l urmasin, hamisha 

she’riyat bilan hamnafas ekanligini ko’rsatadi. 

«Mahbub ul-qulub» asari nasriy yo’nalishda yozilgan bo’lib, Alisher Navoiy 

hayotining oxirlarida yaratildi. Uch qismdan iborat asarning har bir faslida muallif 

o’zi yashagan davrdagi bir tabaqa hayoti, axloqi va vazifalari to’g’risida fikr yuritadi. 

Mutafakkir mazkur tabaqa vakillarining yaxshi ishlari haqida ham, ayb va nuqsonlari 

haqida ham goh yumshoqlik bilan, goh g‘azab va nafrat bilan fikr yuritib, ularni 

insofga chaqirmoqchi, yaxshi tomonga o’zgartirmoqchi bo‘ladi. «Mahbub ul-

qulub»da Navoiyning inson axloqiga va tarbiyasiga doir eng noyob pand va 

nasihatlari xalq maqollari va hikmatli so‘zlari shaklida ifodalangan. Alisher 

Navoiyning Sulton Husayn Boyqaro davri ijtimoiy-siyosiy tarixiga bag‘ishlab 

yozmoqchi bo‘lgan asarining boshlang‘ich bo‘laklari - «Tarixi muluki Ajam» va 

«Tarixi anbiyo va hukamo» asarlaridir. 

Mutafakkirning qadimgi Eron podshohlari hamda ularning tarixda muhrlanib 

qolgan ishlari va shaxsiyatlari haqida hikoya qiluvchi asari bu - «Tarixi muluki 

Ajam»dir. Abulqosim Firdavsiyning «Shohnoma» dostoni va «Tarixi Tabariy» kitobi 

asardagi ma’lumotlar uchun asos vazifasini o’tagan. Muqaddas islom dini tarixi bilan 

bog‘liq rivoyatlar va adabiy asarlarni, jumladan bir qator payg‘ambarlar hayotini, 

Buqrot (Gippokrat), Aflotun (Platon), Batlimus (Ptolemey) kabi donishmandlar 

hayoti va faoliyatiga oid ma’lumotlarni bilib olish uchun «Tarixi anbiyo va hukamo» 

asari qimmatli manba hisoblanadi. Alisher Navoiyning mazkur asarlari falsafa 

tarixida alohida o’ringa egadir. 

Alisher Navoiyning «Majolis un-nafois» asari XVI asrdayoq fors tiliga Faxriy 

bin Sulton Muhammad Amiriy, Muhammad Qazviniy hamda Shohali Abduali 

Nishopuriy tomonidan uch marta tarjima qilingan. «Sab’ai sayyor» asari  Navoiyning 

boshqa tillarga tarjima qilingan ilk badiiy asari sanaladi. 1557 yilda italyan tilida 

Xristofor Armaniy tomonidan nashr etilgan «Sarandib shohi uch o‘g‘lonining 

ziyorati» asarida Alisher Navoiyning «Sab’ai sayyor» dostonidagi qoliplovchi 

hikoyasi — «Bahrom va Dilorom» bayoni beriladi. Mazkur asar fransuz, nemis 

hamda golland tillariga tarjima qilinib, o’n bir marta nashr qilingan. Bundan tashqari, 

Gruzin shoiri Sitsishvili XVII asrda Alisher Navoiyning «Sab’ai sayyor» dostonini 

erkin tarjima qilib, «Yetti go‘zal» dostonini shakllantirdi. «Muhokamat ul-lug‘atayn» 

asari XIX asrning oxiri va XX asrning boshlarida turk va tatar tillariga tarjima qilindi. 

Umuman olganda, ulug’ shoir asarlari o‘nlab xalqlarning tillariga tarjima qilingan. 

So’z mulkining sohibqironi Mir Alisher Navoiy vafot etganidan so’ng o‘tgan 

vaqt davomida uning asarlari forsiy va turkiy xalqlar orasida keng tarqaldi. Mashhur 

tojik shoirlarining aksariyati, ozarbayjon yozuvchilari Fuzuliy, Kishvariy, Mirzo 

Fatali Oxundov, Sobir, turkman shoirlari Ozodiy, Mahtumquli va Zelili, qozoq 

yozuvchisi Abay Qo‘nonboev, qoralpoq ijodkorlari Berdaq, Ajiniyoz, tatar shoirlari 

Abdulla To‘qay, Hayum Nosiriy va boshqa she’riyat shaydolari Alisher Navoiyga 

yuqori baho berib, shoir asarlaridan ta’lim oldilar. Bu bilan cheklanib qolmay 

Navoiyning ba’zi asarlariga nazira yozdilar. 

Адабиётлар 

1.
 
Sh.Sirojiddinov, D.Yusupova, O.Davlatov. Navoiyshunoslik.-T.:Tamaddun, 2018.-

B. 18.  

      Ahmad G’azzoliy shaxsiyati 
Xodjayeva Fotima Nabixonovna  

BuxDU o’qituvchisi 

Muzaffarov Firuz Davronvich  

BuxDU falsafa doktori (PhD) 

 

Insoniyat yaratgan ma’naviy boyliklar orasida falsafa tarixi ilmida to’plangan 

hikmatlar xazinasi, atoqli mutafakkirlar merosi, ularning asarlari muhim o’rin 

tutadi.Ayniqsa tasavvuf  tarixida  muhim iz qoldirgan musulmon dunyosining eng 

buyuk mutasavvuflaridan biri Ahmad G’azoliydir. U kishining  to’liq ismlari Abul 

Fattoh Majdiddin Imom Ahmad ibn Muhammad ibn Muhammad ibn Ahmad 

G’azzoliy at – Tusiy  bo’lib, aniq tug'ilgan sanalari noma'lum, faqat u o'zining taniqli 

akasi, islom ilohiyotchisi, faylasufi, huquqshunos va tasavvufchi Abu Hamid al-

G'azzoliydan bir necha yosh kichik bo'lgani ma’lum.Ahmad G’azzoliyning hayoti 

haqida o’sha davrda yashagan zamondoshlari tomonidan aytilgan ko’plab qiziqarli 

hikoyalar mavjud. 

 Ahmad G'azzoliy Xuroson (Eron) ning Tus qishlog'ida tug'ilgan. Bu erda u 

qonun bo'yicha dastlabki ma'lumotni oldi. U hatto yoshligida ham so'fiy ustozi Abu 

Bakr Nassaj (1094-yilda vafot etgan), so'ngra Abu Ali Farmadiyning (1084-yilda 

vafot etgan) shogirdi bo'ldi. U o'qishga shu qadar muvaffaqiyatga erishdiki, akasi 

Abu Hamid uni Bag'doddagi Nizomiya Islom akademiyasida o'qituvchi sifatida o'z 

o'rnini egallashga taklif qilgan. 

 Biz Ahmad G’azzoliyning hayoti haqida ozgina ma’lumotga egamiz, ammo 

ma’lumki, u yoshligidanoq zohidlikka moyil bo’lib, ma’naviy uzlatga berilib ketgan 

va shuningdek, so’fiylar jamiyatini afzal ko’rgan u yerda ustozi bo’lgan Abu Bakr 

Nassoj bilan uchrashgan. 

 Abu Homid Muhammad G'azzoliyning ukasi Ahmad G'azzoliy tasavvuf 

tarixida tasavvufiy merosni anglash va uzatish borasida ham nazariy, ham amaliy 

nuqtai nazaridan ko'zga ko'ringan shaxsdir.. U taniqli buyuk tariqat silsilasi 

